
Lakshmi Stava

லக்ஷ்மீஸ்தவ:

ஸுதா⁴ஸாராஸாராத³பி ப³ஹுலஸாரா குவலயா-
வலீதா³மஶ்யாமா ஶுப⁴விப⁴வஸாமஸ்த்யஜநநீ ।

மம ஶ்ரேயோ பூ⁴யோ விதரது ஸுதா⁴ஸிந்து⁴து³ஹிது:

க்ரு’பாதுங்கா³பாங்கோ³ல்லஸத³ஸமஶ‍்ரு’ங்கா³ரலஹரீ ॥ 1॥
ஜக³த்ஸ்ரஷ்டா ஸ்ரஷ்டா ஶ்ருதிபி⁴ரநவத்³யப்ரஸ்ரு’திபி⁴-
சதுர்முக்²யா முக்²யாநபி கு³ணலவாம்ஸ்தே கவயிதும் ।

ரமே நேஷ்டாமீஷ்டாம் தவ ஶிஶுரயம் த்வத்கருணயா
க்³ரஹீதும் ஸ்தம்போ³ऽபி ப்ரப⁴வதி ஸிதாம் ஸைகதயுதாம் ॥ 2॥

மஹிம்ந: பாரம் தே த்³ருஹிணபுரஜித்தாரக ஜித:
க்ஷமந்தே வாநந்தே ஜநநி ந சதுஷ்பஞ்சஷமுகா:² ।

யதி³ த்வந்யே மந்யே ஜலதி⁴பதிகந்யே கவயிதும்
யதேரந்நீஶேரந மஶகஶிஶுகா:ஸிந்து⁴கி³லநே ॥ 3॥

ந்ரு’பாந் நாவந்நாவம் ப⁴வஜலதி⁴நாவம் தவ க்ரு’பாம்
ரமே நீசா: கேசிஜ்ஜஹது பு⁴வி நிர்விண்ணரஸநா: ।

கிமேதைர்ஜாஹ்நவ்யாஸ்தடபு⁴வி க²நத்³பி: ⁴ ப்ரவணதா-
து³ராபோத³கூபம் த்வயி க்ரு’தப⁴ரோऽஹம் தத³து⁴நா ॥ 4॥

தவ ஸ்தோத்ரம் சித்ரம் த்ரிபு⁴வந பவித்ரம் ஜிக³தி³ஷோ:
ஸமந்தாஜ்ஜ்ரு’ம்ப⁴ந்தாமமலவத³நே பத்³மஸத³நே ।

நடத்³பா⁴ஷாயோஷாகரகமலபூ⁴ஷாபரிகந-
ந்மணீபூ⁴ஷோந்மேஷப்ரதிமக³தயோ மே ப⁴ணிதய: ॥ 5॥

ஶ்ரியாமேகம் மூலம் த்³விரத³க³திநம்ரம் த்ரிவித⁴சி-
த்கலாபம் ஸம்ஸேவ்யம் ஸவிநதி சதுஷ்பஞ்சஷமுகை:² ।

ப்ரதீ³பத்ஸப்தாஶ்வம் ப்ரப⁴வது ஸதா³ஷ்டாபத³பத³ம்
மஹாலக்ஷம்யாஶ்சித்தே மம நவலஸத்³யௌவநத³ஶம் ॥ 6॥

லக்ஷ்மீஸ்தவ:

ஸரஸ்வத்யா ஸத்யா வலமத²நஸத்யாப்யஸுலப⁴ம்
ப⁴வத்³தா³ஸ்யம் பஶ்யஞ்ஜிக³தி³ஷதி யஸ்தே தது³பமாம் ।

அயம் நிம்ப³ம் பி³ம்ப³ம் விவதி³ஷதி பத்³மே ஸுரதரோ:
ஸமம் லோஷ்டம் ஸ்பஷ்டம் ஹி கலயிஷதேऽஷ்டாபத³கி³ரே: ॥ 7॥

த்வயா ஜுஷ்டஸ்துஷ்ட: கமபி க²லு து³ஷ்டம் ப³லிபு⁴ஜம்
ஸமத்ராஸ்த த்ரஸ்தம் பரமபுருஷோ ருக்மிணமபி ।

தவாஸாந்நித்⁴யேऽஹந் த³ஶவத³நசைத்³யாதி³சபலா-
நிதீத³ம் தே லக்ஷ்மி ப்ரத²யதி க்⁴ரு’ணைகப்ரவணதாம் ॥ 8॥

ஜக³த்³ரக்ஷாஶிக்ஷாப்ரப்⁴ரு’திமஹிமாநம் ப⁴க³வதி
த்வதே³காந்தம் ப்ராஹு: கதிசித³பரே த்வத்பதிக³தம் ।

நயாபேதைரேதைரலமகி²லவேதா³ந்தகலநே
ப்ரதீமஸ்தந்மிஶ்ரம் க²லு ஶுப⁴வதோரம்ப³ ப⁴வதோ: ॥ 9॥

தவாநல்பம் தல்பம் ப²ணிகுலபதிஸ்தத்³கி³ரிபதே-
ருரோரத்நம் ப்ரத்நம் தவ ப⁴ஜதி ப⁴த்³ராஸநக³திம் ।

த்ரயோ வேதா:³ ஸௌதா⁴ ஜநநி கமலம் ஸத்³ம விமலம்
ப⁴வத்³பூ⁴மா பூ⁴மாவஹஹ ந பத³ம் வாங்மநஸயோ: ॥ 10॥

மஹாவ்ரு’த்தே யத்தே ஸகருணகடாக்ஷப்ரஸரணாத்
பத³ம் ஸ்வம் ஸ்வம் ப்ராப்தா ஹரிஹரவிரிஞ்சிப்ரப்⁴ரு’தய: ।

ஜக³ச்சித்தாயத்தா ஜக³து³த³யஸத்தாவக³தயோ
யதஸ்தத் த்வம் தத்த்வம் பரமிதி ரமே நிஶ்சிநுமஹே ॥ 11॥

நவோந்மீலந்நீலோத்பலத³லகுலஶ்யாமலதம:
கடாக்ஷஸ்தே ஹஸ்தே கலயதி நரம் யம் ப⁴க³வதி ।

அயம் ரங்க³த்³ப்⁴ரு’ங்கோ³த்கடகரடிக³ண்ட³ஸ்த²லக³ல-

ந்மத³ஸ்யந்தே³ऽலிந்தே³ சரதி சரிதம் தேऽத்³பு⁴தமித³ம் ॥ 12॥
தவ ப்⁴ராதா த்ராதா குவலயக³ரிம்ணஸ்தவ பிதா

மஹாஸத்த்வோ த⁴த்தே பு⁴வி பு⁴வநஸாம்ராஜ்யமகி²லம் ।
க்ஷம:ஸ்ரு’ஷ்டௌ புஷ்டௌ பதிரபி நிக்⁴ரு’ஷ்டௌ ச ஜக³தாம்

ரமே ஸாம்ராஜ்யம் தே க இஹ விவரீதும் ப்ரப⁴வதி ॥ 13॥
ரணே ஶக்திம் யுக்திம் நயவிதி⁴ஷு ரக்தி கு³ணக³ணே

கு³ரௌ ப⁴க்திம் ஸக்திம் க்ரு’தப²ணிதிவ்ரு’க்திம் ச ஸத³ஸி ।

லக்ஷ்மீஸ்தவ:

வஹந்தோऽபி க்ஷ்மாபா த³த⁴தி லகு⁴தாம் த்வத்³விமுகி²தா-
ஸ்த்வயா த்³ரு’ஷ்டோ து³ஷ்டோऽப்யகி²லகு³ணஜுஷ்டோऽம்ப³ ப⁴வதி ॥ 14॥

க்ரு’பாவர்ஷோத்கர்ஷாத³மரஶிகி²ஹர்ஷம் வித³த⁴தம்
பரவ்யோம்நி ஸ்பீ²தம் ஸகலப²லத³ம் க்ரு’ஷ்ணஜலத³ம் ।

ஶ்ரிதா வித்³யுல்லேகா² சலநரஹிதா நித்யமஹிதா
ரமா த்ரு’ஷ்ணாபூர்த்யை வஸுவிஸரமாகல்பயது ந: ॥ 15॥

ப்ரவாலஶ்ரீரோஷ்டே² கசபு⁴வி க⁴நாலித்³யுதிருரோ-
பு⁴வௌ கும்பா⁴வப்³ஜப்ரதி²தகத³நம் சாபி வத³நம் ।

கடீ கோ³த்ராபோ⁴கா³ஸ்பத³மஹிமஹீப்⁴ரு’த்தடவஸ-

த்யுர:ஸத்³மே (பத்³மே) ப⁴க³வதி ததஸ்த்வம் ஜயமயீ ॥ 16॥
முகே² சாந்த்³ரீம் ஶாங்கீ²ம் க³லபு⁴வி ச மைநீம் நயநயோ

ருசிம் ஸௌதீ⁴ம் வாசி த்ரிவலிஷு ச வைசீம் ப்ரபத³யோ: ।
பதோ:³ கௌர்மீம் பாத்³மீம் நக²ததிஷு மௌக்தீம் ச த³த⁴தீ

வ்யநக்ஷி ஶ்ரீ(ரப்³தே⁴)ர்லயமநுவஹந்தி ஸ்த்ரிய இதி ॥ 17॥
ஸுமோல்லாஸோ ஹாஸோ ப்⁴ரமரநிகராஸ்தேऽம்ப³ சிகுரா

மது⁴த்³ரோணீ வாணீ ப⁴க³வதி கரௌ பல்லவவரௌ ।
பு⁴ஜௌ ஶாகா²பே⁴தௌ³ நக²முக²ததி: கோரகததி-
ஸ்ததோ மந்யேऽம்ப³ த்வாம் மநஸி லலிதாம் கல்பலதிகாம் ॥ 18॥

த்ரம் வக்த்ரம் வசநரசநே மாத⁴வருசி:
கச: க்ரு’ஷ்ணஶ்சக்ரப்ரக்ரு’திமபி ரோமாலிரயதே ।

வலக்³நே ஸம்லக்³நா ஹரிவிஹதிரித்யம்ப³ஸததம்
பத³ம் த⁴த்தாம் சித்தாம்பு³ருஹி மம தே விஷ்ணுமயதா ॥ 19॥

ஸுதா⁴ம்ஶுஸ்தே வக்த்ரம் ஸுமவிலஸிதம் மந்த³ஹஸிதம்
ஸுதா⁴ வாணீ வேணீ ஸுரபதிமணீப⁴ங்க³ஸரணி: ।

ஸுஷிர்நாபி⁴ர்பா³ஹூ ஸுரதருலதாஸுந்த³ரதமௌ
ஸுவர்ணப்ராக³ல்ப்⁴யம் தவ ஜநநி கா³த்ரேஷு ஜயதி ॥ 20॥

த்ரிவ்ரு’த்³பா⁴வம் பஞ்சீப⁴வநமபி ச க்வாபி ஸமயே
யத:ஸ்வைரம் நாராயணி தவ ப³ரீப⁴ர்தி கப³ரீ ।

தமோ நாம ஶ்யாமம் த்ரிகு³ணஸமதாயாம் யது³தி³தம்
ஜக³ந்மாதஸ்தத் தே ததி³தி ஹ்ரு’தி³ தாம் நிஶ்சிநுமஹே ॥ 21॥

லக்ஷ்மீஸ்தவ:

ஸுதா⁴ஸாந்த்³ரஶ்சந்த்³ரஸ்தவ ஸுமுக²தாம் ப்ராப்ய நதத்³ரு’க்
சகோரீநாரீணாம் முத³மபி து⁴ரீணாம் ரசயதி ।

இதி ஶ்ருத்வா மத்வா ஸ்வயமபி ததா³ஶிஶ்ரயிஷயோ-
தி³தாம் ஶ்யாமாம் ஶ்யாமாம் தவ கிரணயாமாம்ப³ கப³ரீம் ॥ 22॥

கிரீடாத்³ரேர்நீலோபலப²லகஸோபாநபடலீ
ஶிர:பஶ்சாச்சக்ரத்³யுமணிதநுஸஞ்ஜாதயமுநா ।

ஶ்ரியம் த³த்³யாது³த்³யத்ஸத³நகமலாமோத³வஶவ-

ர்த்யலிஶ்ரேணீ வேணீ ரதிபதிக்ரு’பாணீ ஜநநி தே ॥ 23॥
மணீபூ⁴ஷாவேஷாவருணஹரிணாங்கௌ நிக³லிதௌ

தம:ஶ்ரேணீ வேணீக்⁴ரு’தமக்ரு’த ஸீமந்தமபி⁴த: ।
ஜக³ந்மாதர்யத்தத்திமிரநிக³லோபாங்க³வலய-
ப்ரணாலீவாராலீ ப⁴வத³லகபாலீ விஜயதே ॥ 24॥

க³ராது³க்³ரே வ்யக்³ரே க³லதி க³தபீ: ⁴ கந்துருத³தே⁴-
ர்ஜநித்ரீபி: ⁴ஸ்த்ரீபி⁴ர்ஜிதவலபி⁴தா³ப்த்வேந்த்³ரஜிதி³தி ।

ப்ரதா²ம் க்ரு’ஷ்ணம் ஜிஷ்ணுஸ்தவ ஜநநி வேணீகபடதோ-
ऽஸ்ரு’ஜந்மாயாமேகா⁴வலிமுதி³தஶைலீமுக²ருசிம் ॥ 25॥

ஸ்பு²ரச்சூடா³ரத்நத்³யுமணியமுநாயா: கசததே-
ஸ்த்ரிகாகுல்யா ஶ்ரோணீகி³ரியுக³ளகா³ தேऽம்ப³ ஜயது ।

கலாம் காலோந்மீலத்கநககத³லீகந்த³லத³லா-
ந்தராலீநாம் லீநாமிவ பித³த⁴தீ யா விலஸதி ॥ 26॥

மஹாநீலாவாலே ம்ரு’க³மத³ரஜோலேஶகலிதே
ஜலம் காலே காலே ரவிது³ஹிதுராலிப்ய ச யதி³ ।

தமாலம் புஷ்ணீயுர்யதி³ ச பரிபுஷ்யேத் ஸ கமலே
ததா³ தந்மஞ்ஜர்ய: கத²மபி த³தீ⁴ரந் கசருசிம் ॥ 27॥

அஹேர்ஜேதா ப³ர்ஹி:ஸ்தி²திப்⁴ரு’தி³நஜாதாநுக்ரு’திரு-

த்பலாதே³ஶ: பாஶீ மருத³தி⁴பதி:ஶ்ரீத³விப⁴வ: ।
ஶிவ:ஸ்ரஷ்டா க்ரு’ஷ்ணஸ்தவ கசப⁴ரோऽஷ்டாவபி தி³ஶாம்

பதீந் மூர்தீஸ்திஸ்ர:ஸ்வயமநுவித⁴த்தே ப⁴க³வதி ॥ 28॥
ஹலாகா⁴தாத்³ பீ⁴தாம் ஶரணமுபயாதாம் விநிஹிதாம்

லக்ஷ்மீஸ்தவ:

த்வயா பஶ்சாத்³பா⁴கே³ऽவிதுமகருணோத்³யத்கருணயா ।
ரவே: கந்யாம் மந்யாமஹ உத³தி⁴ஜே தேऽம்ப³ கப³ரீம்

ப⁴யாத் க்ரு’ஷ்ணா வேணீத்யநுகலிதநாமாந்தரத்⁴ரு’திம் ॥ 29॥
ஸுவாஸக்⁴ரீசீபி⁴ர்வசநரசநாபி⁴ர்நிசுலிதம்

லஸத்³பா⁴ஸோல்லாஸச்ச²விஶமிதநம்ரார்திதிமிரம் ।
ஶஶாங்கம் ஶங்கந்தாம் கதிசந முக²ம் தேऽம்பு³ஜஸக²ம்

ந சைதத் ஸம்மந்யே ஸ ஹி ஜநநி ஜந்மாதி³குடில: ॥ 30॥
ஜலே ஸ்தி²த்வா க்ரு’த்வா முக²மபி⁴முக²ம் சாபி ஸவிது-

ர்ப்⁴ரமத்³ப்⁴ரு’ங்கா³ராவச்ச²லமநுஜபாப்யாப நலிநீ ।
ந தே வக்த்ரச்சா²யாலவமபி நிஜே ஸ்மேரஜலஜே

விதௌ⁴ வைரம் ஸ்வைரம் வஹதி ந தபோऽப்யம்ப³ ப⁴வதி ॥ 31॥
ஸதா³த³ர்ஶஸ்பூ²ர்திம் த³த⁴தி வத³நே தேऽப்³ஜஸத³நே

க்வ சந்த்³ரஸ்யோந்மேஷ:ஸம இதி கதா² தஸ்ய விததா² ।
ஜக³ந்மாதஸ்தஸ்மாத் ஸ ப³ஹுலக்ரு’ஶஸ்தாவகமுக²-
ஶ்ரியை த⁴த்தே தப்தம் ப⁴வஶிரஸி கீ³ர்வாணஶிரஸி ॥ 32॥

ஸதா³ நாஸாமுக்தாப⁴ரணமிஷரோஹிண்யுபக³தம்
பதிம் த்³ரு’ஷ்ட்வா வக்ரம் பருஷருஷமேகத்ர மிலிதாம் ।

சஹந்தீம் தாராலீமிவ ஸவுஸ்ரு’ணாம் மௌக்திகமயீம்
லலந்தீம் ஶ்ரீகாந்தே தவ ஜயது ஸீமந்தஸரணி: ॥ 33॥

மணீதாடங்காஞ்சச்சு²ரணகசநீலாவரணஸ–

த்³ரத³ஶ்ரேணீமுக்தாச்சு²ரணஸுபதே² மந்மத²ரதே² ।
வசோவிஜ்ஞேயாஶ்சே தவ முக²மயே பார்ஶ்வகலிதம்

கபோலத்³வந்த்³வம் தே முகுரயுக³மம்பா³மநுமஹே ॥ 34॥
ஜயந் மூர்தீஸ்திஸ்ரஸ்திஸ்ரு’பி⁴ரிஷுபி⁴ர்மத்⁴யப²லகே

லிக²ந் ரோமாலீம் தே ஜயலிபிமுதீ³ர்ணத்ரிவலிகாம் ।
ஸ்மர: ஶ்ராந்த்யாநேநாநநஶஶிநி த³த்தௌ ஸகமலோ-
த்பலாரோபௌ ரோபௌ கிமு ஜநநி த்³ரு’க்³ப்⁴ரூயுக³மித³ம் ॥ 35॥

மஹாஸௌரப்⁴யம் தே முக²நலிநமாஸ்வாதி³துமணோ-

ரணீயஸ்த்வாதா³ஸ்தே கிமு திலகரூபேண ஸ ஹரி: ।
ப⁴வத்பா²லே நோ சேந்நிரதிஶயஸௌரப்⁴யப⁴ரிதே

லக்ஷ்மீஸ்தவ:

ப்ரகர்ஷ: கஸ்தூர்யா: க இவ ப⁴விதா லோகஜநநி ॥ 36॥
ப⁴வத்³வக்த்ரச்சா²யாம் கலயிதுமிஹாம்போ⁴ஜஶஶிநௌ

தபஸ்தப்த்வா ராத்ரிந்தி³வமநுகல புஷ்கரதடே ।
க³தாவர்தா²நர்தௌ² பரிமலகலங்கப்ரஸரணா-

த³தோ ஹேதோரேதௌ மம ஜநநி வைரம் கலயத: ॥ 37॥
ந ஸௌரப்⁴யம் சந்த்³ரே ந ச ஸரஸிஜே ரம்யமம்ரு’தம்

ஸதா³த³ர்ஶஶ்சாம்போ⁴ருஹ வநவிஹாரைகரஸிகே ।
வித⁴த்தே கஸ்தூரீதிலககலநே ஸேவகவிதி⁴ம்

ததஸ்தே வக்த்ரேந்தோ³ருபமிதிபத³ம் வ்யோமகமலம் ॥ 38॥
வ்ரு’ஷோல்லாஸாவாஸம் தவ வத³நசந்த்³ரம் ப்⁴ரமரகை-
ர்வ்ரு’தம் ஸாம்யம் ப்ரேப்ஸந்நலிகுலயுத:ஸந்நுபக³த: ।

ததோ ராகாசந்த்³ரோ மம ஜநநி தை³வஜ்ஞவிபு³தை⁴-
ரிஹோச்சோऽயம் நீசோऽயமிதி விவ்ரு’ணத்³பி: ⁴ பரிஹ்ரு’த: ॥ 39॥

ஹரேர்வக்ஷோபா⁴கே³ கமலத³லமால்யப்⁴ரமப்⁴ரு’த:
ஶ்ரயத்³தா³ரித்³ர்யாத்³ர்யுத்³த³லநஶதகோடிப்ரஸ்ரு’தய: ।

த³த³ந்தாம் கல்யாணம் மம ஜலதி⁴கந்யே ஜநநி தே
கடாக்ஷா: காலிந்தீ³குவலகுலகூலங்கஷருச: ॥ 40॥

குரங்க³ஸ்தே ரங்கே³ஶ்வரி நயநஶ‍்ரு’ங்கா³ரவிஜிதோ
ஜஹத்தந்த்³ரம் சந்த்³ரம் ஶரணமக³மத் த்வந்முக²ருசா ।

ஸ சாபாஸ்தோ ஹஸ்தார்பிதமக்ரு’த ஶம்போ⁴ர்ம்ரு’க³மத:
ஸ்பு²ரத்ஸ்வைஶ்வர்யேஷ்வஷ்டஸு சரதி பி⁴க்ஷாம் பஶுபதி: ॥ 41॥

த்³ரு’ஶோஸ்தே ஸாம்யேப்ஸர்ப⁴க³வதி சகோரை:ஸஹ ம்ரு’கோ³
ப⁴வத்³வக்த்ராமித்ரம் ஹ்யக்ரு’த ஶரணம் ஶீதகிரணம் ।

இதி த்³வேஷாதா³ஸ்யே ம்ரு’க³மத³மதா³ஸ்தஸ்ய ருதி⁴ரம்
த்⁴ருவம் நோ சேத் கா ஸ்யாது³பக்ரு’திரிஹாத்யந்தஸுரபௌ⁴ ॥ 42॥

ஶ்ருதிஶ்ரேணீவேணீகுஸுமரஸபா ணிங்க³ய(ம) பத³-
ப்ரவாலஶ்ரீர்நீலோத்பலவிஸத்³ரு’ஶௌ தாவகத்³ரு’ஶௌ ।

ஶிஶூ க²ஞ்ஜந்யா இத்யநுமநுமஹே யத்ப்ரஸரணா-

ஸ்பதே³ ந்ரு’த்யந்த்ய(ந்யே)ஸத³வத⁴ய:ஸித்³தி⁴நித⁴ய: ॥ 43॥

லக்ஷ்மீஸ்தவ:

புரா பாராவாரே ஸ்பு²ரத³ம்ரு’தஸாரே ஸமுதி³த:
ஸரோஜாநாம் த்³ரோக்³கா⁴ ஜநநி ப⁴வதீ சேத்யஶ‍்ரு’ணவம் ।

கரோஷி த்வம் த்³ரு’ஷ்ட்யா கலிதத³ரஹாஸப்ரஸரயா
பரம் ஸிந்தூ⁴நிந்தூ³ந் ப⁴க³வதி ஸுதை⁴காத்மவபுஷ: ॥ 44॥

த³ஶாக்ரு’த்யா ஸத்த்வம் நக²ரமிஷதோऽலக்தகமிஷா-
த்³வஜோ ரக்தம் வ்யக்தம் ப⁴க³வதி பதோ³ தேऽஶ்ரயதி³தி ।

தமோऽக்ஷ்ணோரர்கேந்த்³வோ: ஶரணமக³மத் கஜ்ஜலமயம்
ந சேத் த்வத்³த்³ரு’ஷ்டாநாம் கத²மிவ தமோऽம்ப³ ப்ரஸரதி ॥ 45॥

த⁴நுர்மீநௌ ப்⁴ரூத்³ரு’க்³யுக³மஜநிஷாதாம் ஸமகரௌ
குசௌ கும்பௌ⁴ ஶ்ரோணீ கடகமிது²நாபா⁴ம் கலயத: ।

கசேऽஸ்த்யுந்மேஷோऽலிஶ்ரித உத³தி⁴கந்யே க்ரு’தஷிய-
ஸ்ததே³தே ஸூக்ஷ்மத்வாஜ்ஜநநி ந-வலக்³நம் விவ்ரு’ணுதே ॥ 46॥

ஸ்வத்³ரு’க்ஶீதாஶீதாம்ஶ்சநுகலநநேமஸ்பு²டமுகோ²-
ந்மரந்த³ஸ்தே ஹஸ்தே ஸிதகமலகோஶோऽதிலலித: ।

மஹாலோகாநீகாத்மக ஶிஶுபரீபோஷத்⁴ரு’தஸ-

த்பய:ஶங்கா²ஶங்காம் த³த⁴த³கி²லபுஷ்டிம் தி³ஶது ந: ॥ 47॥
ப²ணாவத்பர்யங்கப்ரணயிநி தவாபாங்க³துலநா-
கு³ணாகாங்க்ஷம் ஸ்வேந்தீ³வரமுபநதார்த²ம் கலயிதும் ।

ஸ்வபி³ம்பா³வாலாந்தர்ந்யதி⁴த ஸுவயா புஷ்டிமயதா-
மிதி ஸ்தோகாலோகாஸ்தது³பக³திமங்கம் விவ்ரு’ணதே ॥ 48॥

த்ரயோ பா⁴கா:³ ப்ராப்தா இதி த³நுஸுதாநாம் தி³விஷதா³ம்
ஸுதா⁴யாம் தத்ர த்³வாவஸுரவிஷயாவந்தரத³தா⁴த் ।

த்³ரு’ஶோஸ்தே மோஹிந்யாக்ரு’திருத³தி⁴கந்யே தவ பதி-
ஸ்தவாபாங்கா³ஸங்கா³த் ததி³ஹ ஜக³தா³நந்த³மயதே ॥ 49॥

ஜகு:³ ப்ரத்நம் ரத்நம் கதிசித³பரே வித்³ருமத³லம்
பரே பி³ம்ப³ம் நிம்ப³ச்ச²த³நஸத்³ரு’ஶப்⁴ரூர்பு⁴க³வதி ।

தவோஷ்ட²ம் வக்த்ரேந்தோ:³ஸவித⁴பு⁴வி ப⁴க்த்யௌஷதி⁴குலை:

பரிந்யஸ்தம் மந்யே லலிதமுபதா³பல்லவமிதி ॥ 50॥
பய: பாராவாரே ப²ணிநி ஶயிதாயா:ஸத³யிதம்

ஸுதா⁴பி⁴ர்க³ண்டூ³ஷாநுஷஸி ரசயந்த்யா ருசிலவா: ।

லக்ஷ்மீஸ்தவ:

தவோஷ்டா²த்³யே மிஶ்ரா: பயஸி த இமே ஶைலகஷணாத்³
ப³ஹிர்வேலம் ந்யஸ்தா ஜநநி த³த⁴தே வித்³ருமபத³ம் ॥ 51॥

புரா பாராவாரம் மதி²தவதி வர்கே³ தி³விஷதா³ம்
விப⁴ஜ்யாதா³ந்மோதா³த³மிதமம்ரு’தம் யோ ப⁴க³வதி ।

ஜிதாவித்³யாம் வித்³யாமபி கலயதாம் யோऽம்ரு’தமதா³-
த³ஹோ பி³ம்போ³ஷ்டா²த் தே மது⁴ரமம்ரு’தம் வஷ்டி ஸ ஹரி: ॥ 52॥

ஸுதா⁴ம் ப்ரேப்ஸந்நப்³தே: ⁴ ஸலிலமுபக்³ரு’ஹ்யாம்பு³த³மயை:
கரைர்முக்தாஸாரோ யத³ம்ரு’தமுபாத³த்த தரணி: ।

ப³லாத்³ த³ர்ஶே க்³ரு’ஹ்ணாத்யுத³தி⁴தநயே தத்ஸுஹ்ரு’தி³ தே
முகே² ந்யாஸம் கர்தும் ரத³நவஸநாந்தஸ்த்வத³நுஜ: ॥ 53॥

ஹரி:ஸாக்ஷால்லாக்ஷாலஸிதமலிகம் வீக்ஷ்ய ப⁴வதீம்
ப⁴வத்³ரோஷோந்மேஷாம் யத³ருணிமலீலாமபதி³ஶந் ।

ப்ரஸந்நாம் த்வாம் க்ரு’த்வா ஸமரமத மாயீ த்வத³த⁴ர:
ஸமே த³த்³யாத³த்³யாநுபமவிப⁴வாநம்ப³ ஜக³தாம் ॥ 54॥

இயம் ஸாக்ஷாந்மோக்ஷஸ்ருதிரருணபி³ம்பா³ த்வத³த⁴ரா-
து³பர்யாஸ்யே சந்த்³ரே ஸ்மிதமஹஸி ஸாங்கே திலகத: ।

லலந்தீ முக்தாலிர்ஜநநி கநகாகல்பதடிதா
ஶ்ரிதம் வேணீ ஶ்ரேணீக்ரு’திவருணலோகம் ப்ரஸஜதி ॥ 55॥

ஸ்வயம் ஸாரக்³ராஹீ ஹரிருத³தி⁴ஸம்ப³ந்த⁴நவிதா⁴-
வதா⁴த்³ ரம்பா⁴தி³ஸ்த்ரீ:ஸுரபதிக்³ரு’ஹே த்வாம் து ஜக்³ரு’ஹே ।

வ்யபா⁴ங்க்ஷீந்நி:ஸாரம் த்வம்ரு’தமமரேப்⁴யஸ்த்வத³த⁴ரே
ஸுவாம் ரஸ்யாம் பாஸ்யஞ்ஜநநி மம ஸௌபா⁴க்³யஜநநி ॥ 56॥

ஸரோஜாவாஸிந்யா ரத³நவஸநஸ்ய ப்ரதிமிதௌ
கி³ராம் பா⁴வம் தாவத்³ விரமயத ஶ‍்ரு’ங்கா³ரகவய: ।

ஶரச்சந்த்³ரே யாவத்³ தி³நதி³நமநுப்லுத்ய ஸுத⁴யா
ப்ரரோஹந் புண்ட்³ரேக்ஷு: ப²லதி ப²லமாருண்யப⁴ரிதம் ॥ 57॥

மம ஶ்ரேயோ பூ⁴யோ விதரது ஸுதா⁴ஸிந்து⁴து³ஹிது-

ர்மஹீயாந் பி³ம்போ³ஷ்ட:² ப்ரணமத³ப⁴யாலாபமது⁴ர: ।
யமுத்ப்ரேக்ஷாஞ்சக்ரே ஹரிரிஹ ரதை³ர்மௌக்திகவ்ரு’தே

ஸுதா⁴பாராவாரே ஸ்மிதவபுஷி சிந்தாமணிரிதி ॥ 58॥

லக்ஷ்மீஸ்தவ:

ஜபாடோபாதா³ப்தம் (த்தம்) ப⁴வத³த⁴ரபி³ம்பே³ந மது⁴ஜி-

த்பத³ம் முக்தா ஜாதாஸ்தத³நுகலநாதே³வ ச ரதா:³ ।
அத:³ஸாங்க³த்யேந ஸ்மிதமவிரதோல்லாஸப⁴ரிதம்

ந சித்ரம் யந்மாதர்ப⁴ஜதி ஸுமந:ஸம்பத³மிதி ॥ 59॥
ஜக³ந்மாந்யே மந்யே ஜநநி ஜலஜாதப்ரஹரணோ

ஜக³ந்நேதுஶ்சேதோம்ரு’க³ம்ரு’க³யுரேதந்நிபதிதம் ।
ப⁴வந்நாபீ⁴மத்⁴யே நிஜஹ்ரு’தி³ வித³ந்நாக்ஷிபது³ப-
ர்யஹோ குந்தம் ரோமாவலிக⁴புஷமைந்தீ³வரமிதி ॥ 60॥

ரதி: காமஶ்சேமாவஸிததமரோமாலிஶிலயா
மிதே மத்⁴யக்ஷேத்ரே ப்ரத²மரஸஸஸ்யாந்யதநுதாம் ।

யதோ வக்ஷோऽந்தஸ்தத்கலிதப²லராஶித்³வயமித³ம்
ஜக³ந்மாத:ஸ்பீ²தஸ்தநயுக³ளரூபேண லஸதி ॥ 61॥

ப²ணீஶாநக்ஷோணீத⁴ரரமணமந்தா³ரவிடப-
த்³பு⁴ஜாலம்பா³மம்ப³ த்ரிபு⁴வநஸமுஜ்ஜீவநலப்தாம் ।

தநூம் வித்³ம: பத்³மே தவ யது³தி³தோரோஜப²லயோ:
பத³ம் ரோமாலீதோ³ஹத³ம்ரு’து³லதூ⁴மாலிரயதே ॥ 62॥

க்³ரஹோத்கர்ஷாமர்ஷாத் தவ நயநதா³க்ஷிண்யவிரஹம்
வித³ந்நிந்து:³ பத்நீ: ப்ரபத³நபராஸ்தேऽம்ப³ பத³யோ: ।

நகா²க்ரு’த்யா க்ரு’த்வா தவ ஸுமுக²தாம் ப்ராபதி³தி த-
தகலங்கம் ரோமாலீம் த்வமஸி கிமு க³ர்பீ⁴க்ரு’தவதீ ॥ 63॥

த்³விஜாநாம் ராஜாயம் தவ வத³நதாமேத்ய மஹிதாம்
விதா⁴ய ஸ்வம் பா⁴ஸ்வத்கரக³தமரித்³வந்த்³வமநிஶம் ।

ப³லாத்³ க்³ரு’ஹ்ணந் ரோமாவலிமயதம: ஶ‍்ரு’ங்க²லிகயா
ந்யப³த்⁴நாத³ம்பா³ஸ்யா வலய இவ நாபி⁴ர்விலஸதி ॥ 64॥

ஜயஶ்ரீரோமாலீம் ஸ்மரந்ரு’பகநத்கஞ்சுகபடீ-
குடீப³த்³தா⁴ம் ரஜ்ஜும் கதிசித³ஸிதாம் தேऽபி⁴த³த⁴தாம் ।

குசௌ லீலாஶைலௌ ப்ரதிரதி ரதீஶோபகலிதாம்
க்ரமோந்மூலம் நீலோபலஸரணிமேநாம் மநுமஹே ॥ 65॥

ப்ரபோ:⁴ பஞ்சாஸ்த்ரஸ்ய ஸ்தநகி³ரிஜுஷ: கேதநக்ரு’தே

லக்ஷ்மீஸ்தவ:

த்⁴ருவம் நீதோ நாபீ⁴ஸரஸஸரஸ: கோऽபி மகர: ।
யத³ங்க்⁴ர்யாக்³ராலக்³நா நயநஸமயாக்ரு’ஷ்டவிததா

லதாஶைவாலீவ ஸ்பு²ரதி தவ ரோமாலிரநகே⁴ ॥ 66॥
ஸ்மர:ஸத்யா ரத்யா ஸஹ குசகி³ரிப்ராந்தபு⁴வி தே

சரந் ப³ந்த⁴ம் கஞ்சித்³ விஹரதி கிமீப்ஸுர்ஹரஜிதம் ।
ஸுதம் யஸ்மாத³ம்பா³பததி நிப்⁴ரு’தா ப³ந்த⁴ரததத்-
ப்ரு’து²ஶ்ரோணீவேணீ ஸ்பு²ரதி தவ ரோமாவலிமயீ ॥ 67॥

ஜக³த்³ரக்ஷாஶிக்ஷாத்³யநுகு³ணகு³ணாலாநக³லிதம்
ஹரேஶ்சித்தம் மத்தத்³விபமுருகுசாத்³ர்யந்தரக³தம் ।

பதா² நேதும் சேதோப⁴வப்⁴ரு’திப்⁴ரு’தா பாணிவித்⁴ரு’தா
ரமே ரோமாலிஸ்தே த்⁴ருவமஜநி நீலோத்பலஸ்ரு’ணி: ॥ 68॥

ரமே நேயம் நாபி:⁴ ஸ்மரவிரசிதாவாலவலயோ
ந ரோமாலீ தஸ்மிந்நுபஜநிதஶ‍்ரு’ங்கா³ரலதிகா ।

ஸ்தநௌ நேமௌ தஸ்யாம் ரத²பத³ விஹங்க³த்³வயமித³ம்
முகே²ந்தோ³ராலோகாந்நிப்⁴ரு’தமிவ பீ⁴த்யா விலஸதி ॥ 69॥

அஸங்க்²யாகா லோகாஸ்தவ ஜநநி பாகா இதி க்ரு’பா-
மபாராம் பி³ப்⁴ராணா ஸமுத³முத³யந்தீ ஜலநிதே:⁴ ।

ஸஹாமூப்⁴யாம் சாப்⁴யாமம்ரு’தகலஶாப்⁴யாம் ப்ரு’து²லஸத்-
குசாப்⁴யாமத்⁴யஷ்டா:² கிமு விபுலவக்ஷோ ப⁴க³வத: ॥ 70॥

ஹரே ரக்ஷோத³க்ஷோத்கரஹ்ரு’த³யவிக்ஷோப⁴கரவ-

ஸ்பு²ரத்³வீரோ நைவாந்வப⁴வமிஹ ஶ‍்ரு’ங்கா³ரமிதி கிம் ।
தபஸ்தப்த்வா ஶங்கோ² ஜநநி க³லதாமேத்ய கில தே

யயௌ ஶ‍்ரு’ங்கா³ரித்வம் முரஹரகராஶ்லேஷவஶத: ॥ 71॥
தவ ஸ்தா²நம் பத்³மம் தவ ச தநய: பத்³மவஸதி:
கரே த⁴த்தே சைதத் ததி³த³மிஹ கர்ணாக்³ரநிஹிதம் ।

விதந்யாத் பைஶுந்யம் ஸ்வவிஷய இதீந்து³ர்த்³விருத³கா³த்
ஸமுக்தாதாடங்காக்ரு’திரவஹிதஸ்தே ஶ்ரவணயோ: ॥ 72॥

ஸுதா⁴ஸத்⁴ரீசீநப்ரசுரவசநாலீவிரசநா-
நதீ³பாராவாரீப⁴வத³த⁴ரபி³ம்பா³ந்திகபு⁴வோ: ।

தரங்க³க்³ரந்யஸ்தா க்ரமிகநவமுக்தாவளிரிவ

லக்ஷ்மீஸ்தவ:

ஸ்பு²ரந்தீ லக்ஷ்மி ஸ்தாந்மம ஶுப⁴கரீ த³ந்தஸரணி: ॥ 73॥
த்⁴ரு’தோந்மேஷஸ்த்வேஷ ப்ரஸப⁴மருணோऽம்ப³ த்வத³த⁴ரோ

வ்ரு’ஷாதந்த்³ரஶ்சந்த்³ரோ முக²முத³தி⁴கந்யே பு³த⁴நுதே ।
ஜக³ந்மாந்யஶ்ரோணீகடககு³ருபா⁴வ: பரமநு-

க்³ரஹோச்சத்வம் கஸ்தே ஜநநி விவரீதும் ப்ரப⁴வதி ॥ 74॥
த்வயா பத்³மம் ஸத்³மீக்ரு’தமிதி ததா³ஶ்ரித்ய ஸததம்

ம்ரு’ணாலீ த்வத்³பா³ஹுத்³வயம்ரு’து³லதாம் காமமயதாம் ।
ந தத் தஸ்யா: ஶஸ்யம் ப⁴வதி ஜட³ஸம்ஸக்தவிஹ்ரு’தே-
ரிதி ஜ்ஞாத்வா ஹம்ஸாஸ்தவ க³திவித³ஸ்தாம் விலுநதே ॥ 75॥

ஜக³த்கர்தா ப⁴ர்தா தவ தத³கி²லம் ச த்வது³த³ரா-
து³தீ³தம் தச்சாணு த்⁴ருவமிதி வித³ந் கௌ³தமமுநி: ।

ஜக³ந்மூலம் ஹே ஶ்ரீரணுமமநுதைதந்ந ஹி ம்ரு’ஷா
ஹரிஶ்சாப்யஸ்ய ஸ்த்ரீம் சரணபரமாணோரஜநயத் ॥ 76॥

க³தேயத்தம் சித்தம் ப்ரணதஜநதாயா க⁴டயிதும்
ப⁴வத்³ராகா³போ⁴கௌ³ ப⁴க³வதி கரௌ தே மநுமஹே ।

யயோரேகைகஸ்மிந்நபி விஶத³யந்த்யங்கு³லிலதா-
ப்ரபஞ்ச: பஞ்சாநாமிஹ ஸுரதரூணாம் ஶ்ரித இதி ॥ 77॥

யதா³லம்பா³அம்ப³ ப்ரசுரவ்ரு’ஜிநாஶ்சாபி ந புந-
ர்ப⁴வாஸங்க³ம் ஸங்க்³ரு’ஹ்ணத இதி வத³ந்தி ஶ்ருதிக³ணா: ।

ப்ரபந்நௌ தாவேதௌ தவ ம்ரு’து³கரௌ ஸந்ததபுந-
ர்ப⁴வாஸங்க³ம் ரங்க³க்ஷிதிரமணஶ‍்ரு’ங்கா³ரக்³ரு’ஹிணி ॥ 78॥

பி³பீ⁴ம: பாபேப்⁴யோ ந வயமவயந்தஸ்தவ த³யாம்
யதஸ்தே ஹஸ்தாப்³ஜே ஜநநி வரவிஶ்ராணநவிதௌ⁴ ।

ஸமாஹ்வாநம் குர்வந் க²லக²லக²லேத்யேவமப⁴யம்
ப⁴வத்யா ப⁴க்தாநாம் கத²யதி கநத்கங்கணக³ண: ॥ 79॥

மநோவாக்சேஷ்டாபி⁴ர்மம ஜநநி ஶேஷாசலபதே:
ப்ரதீபம் நைவாப: கத²மபி கதா³சித் க்வசிதி³தி ।

வ்ரதம் ஶ்ருத்யா ஸத்யாபிதமபி ஸ ம(த)த்யாஜ ஹி குதோ
யதோ முக்தாஹாரம் த்வமுபரி குசேऽலங்க்ரு’தவதீ ॥ 80॥

லக்ஷ்மீஸ்தவ:

ஸ்மிதக்ஷீராம்போ⁴தி: ⁴ ஸமஜநி முகே²ந்தோ³ர்விகஸிதோ-
த்பலாப்⁴யாம் தே த்³ரு’க்³ப்⁴யாமபி ஸமுதி³தாபாங்க³யமுநா ।

ஸ்தநாத்³ரீ ப்ராஸூத ஸ்தப³கவ(த³)ஸௌ ரோமலதிகா
ரமே சித்ரம் கார்யாத் கரணஜநிரேஷா வபுஷி தே ॥ 81॥

ஸஶர்வாணீ வாணீ மக⁴வஶுகவாணீமுக²நம-
த்ஸுரீவேணீஶ்ரேணீபடுநடநமாணிக்யகடகம் ।

மநோவ்ரு’த்த்யா த்⁴ரு’த்யா மம ஸமநுஸ்ரு’த்யாபி தவ பத்-
ஸரோஜம் த³த்⁴ரே ஶ்ரீ: கிமு கமலிநீபா⁴வவிப⁴வம் ॥ 82॥

மஹாபத்³மே பத்³மே ஸததக்ரு’தஸத்³மே யது³தி³தே
முகுந்த:³ ஶங்கே²நாப்⁴யஷிசத³லிநீலோபரக்ரு’தே ।

ப்ரபத்³யே பாதா³ப்³ஜம் மகரகலிதம் கச்ச²பயுதம்
ததே³தத்³ யத்ஸங்கா³த்³ ப⁴வதி நவநிக்ஷேபவிப⁴வ: ॥ 83॥

ப்ரபோ:⁴ ப்ராபூ⁴ந்நாபே⁴ர்நப⁴ இதி ப³பா⁴ஷே ப⁴க³வதீ
ஶ்ருதி:ஸாபூ⁴ந்மத்⁴யாந்நப⁴ஸ இதி பா³பா⁴தி ஹ்ரு’தி³ ந: ।

ஹ்ரு’த³ஶ்சந்த்³ர:ஸாந்த்³ரோऽப⁴வதி³தி தயாபா⁴ணி கமலே
நகா²லிஸ்தே சந்த்³ராந்நியுதமயுதம் சாபி ஸ்ரு’ஜதி ॥ 84॥

கதா³சித்கைலாஸே ஜநநி விசரந்த்யாம் த்வயி பத³-
ஶ்ரியா ஶோணேநாயம் ரஜதகி³ரிரேஷோऽருண இதி ।

ப்⁴ரமாத்³ருத்³ரேऽந்யாத்³ரிம் ஜிக³மிஷதி தே மந்த³ஹஸிதம்
புநா ரௌப்யம் க்ரு’த்வாருணதி³தி ரமே ஸம்ஶ‍்ரு’ணுமஹே ॥ 85॥

மஹீயஸ்யாம் யஸ்யாம் ப்ரு’த²க³தி⁴த கா³நோபநிஷதா³
நம: ஶர்வே க²ர்வேதரவிநயபூர்வம் ரசயதி ।

ரமே சூடா³சும்பீ³ ஶஶத⁴ரஶிஶு:ஸா ச தடிநீ
நகா²நாம் தாம் காந்திம் க இவ விவரீதும் ப்ரப⁴வதி ॥ 86॥

கலா காபி த்வம் ஶ்ரீ: கிஸலயபதா³ கீர்திமஹிதா
குமார்யப்³தே:⁴ கூர்மப்ரபத்³த³லஸிதா கேஶவயுதா ।

த்விஷாம் கோடி:கைஶிக்யஸி ஸபதி³ தே கௌதுகமய:
கடாக்ஷ: கல்யாணீ: கரகநகதா⁴ரா: கிரது ந: ॥ 87॥

த்⁴ருவம் தா⁴வந்தா⁴வம் த்⁴ரு’தபரிப⁴வம் ஸம்ப்ரதி ப⁴வம்
நவம் நாவந்நாவம் நமத³நுப⁴வம் தேऽம்ப³ விப⁴வம் ।

லக்ஷ்மீஸ்தவ:

அசம் ஜீவஞ்ஜீவம் ஶஶப்⁴ரு’து³பஜீவந்தமிவ மாம்
கடாக்ஷ: கல்யாணீ: கரகநகதா⁴ரா: கிரது ந: ॥ 88॥

வரம் வாரந்தா⁴ரம் ப்ரபத³நமரம் ரஞ்ஜிதவதாம்
து⁴ரம் தா⁴ரந்தா⁴ரம் ப்ரக⁴ணபு⁴வி ரம்ரம்ஸ்யஸ இதி ।

ஸ்துதே பாரம் ரங்கே³ஶ்வரி தவ கடாக்ஷோऽசிரமஸூந்
த்³விஷாம் சி²ந்த³ந் பி⁴ந்த³ந்நபி ப⁴ஸிதஸாத்க்ரு’த்ய ரமதாம் ॥ 89॥

ஸ்வயம் த்⁴யாயந்த்⁴யாயம் ஸுகு³ணஸமுதா³யம் ரஸமயம்
வயம் பாயம்பாயம் ஸத³ம்ரு’தமயம் ஶ்ரீரிதி பத³ம் ।

ப்ரஹ்ரு’ஷ்யாம:ஸாயந்தநவிகசமல்லீரஸமிருத்-
கப³ர்யம்பா³லம்ப³ஸத⁴நமவிலம்ப³ம் விதர ந: ॥ 90॥

நமந்முக்தாகாரம் மம ஹ்ரு’த³யஶுக்தௌ ஜநநி தே
ஶரீரம் தம் மந்த்ரம் ஸ்வயமபுநருக்தம் ப³ஹு ஜபந் ।

ப்ரபத்³யே ஸத்³யஸ்த்வாம் துரக³ரத²ஹஸ்த்யாதி³ப³ஹுலாம்
தவாபாங்க³ஸ்துங்க³ஸ்தி²ரகநகதா⁴ராம் தி³ஶது ந: ॥ 91॥

ஸுதா⁴ஸிந்தௌ⁴ ஸந்தௌ⁴ ப²ணிபப²ணமாணிக்யமஹஸாம்
பரீரம்பா⁴ரம்பா⁴நுப⁴வஸுப⁴க³ம் பா⁴வுகஹ்ரு’தா³ ।

லஸத்³ரத்யா: பத்யா ஶ்ரிய உத³யதா³நந்த³கலிக:
கடாக்ஷ: கல்யாணீம் கலயது ஸ ந: காஞ்சநக²நிம் ॥ 92॥

ஜஹந்மூல்யம் மால்யம் ஸகுதுகமலௌல்யம் விதரிது-

ர்ஹரேர்யோऽபூ⁴த்³யோऽபா⁴த³பி சிபிடமுஷ்டிம் விதரத: ।
யதா³லம்ப:³ ஶம்ப³ப்ரஹரணவத: கோऽபி விப⁴வ:

கடாக்ஷோऽஸௌ லக்ஷ்ம்யா: ப்ரு’து²லத⁴நதா⁴ரா தி³ஶது ந: ॥ 93॥
ஶ்ரியாம் தா³துர்ஜேது: ஶ்ரிதஸுரதரோரண்ணயகு³ரோ:
ஸ்வயம் ஜிஹ்வாஸிம்ஹாஸநமதி⁴க³தா மே ப⁴க³வதீ ।

மநோமூர்தி:ஶ்ரீஸ்தே மநஸி விலஸந்தீ விக³லித-
ப்ரபந்நார்திஸ்பூ²ர்திர்வஸுவிஸரபூர்திம் தி³ஶது ந: ॥ 94॥

ஶிஶோரிஷ்டாம் சேஷ்டாம் ஜக³தி ஜநநீவாலிகலநாம்
லதா பத்³மஸ்யேவ த்வஸி மம க்ரு’பாவாரிதி⁴மயீ ।

வச: பூஜாவ்யாஜாத்³ரசிதமபசாரம் மம ரமே
க்ஷமித்வா கல்யாணீம் கரகநகதா⁴ராம் விதர ந: ॥ 95॥

லக்ஷ்மீஸ்தவ:

அதிப்ரத்நை ரத்நை ....ரத்நை:ஸுருசிரை:
க்ரு’தோந்மேஷா பூ⁴ஷா:ஸுதடித³விஶேஷா த்⁴ரு’தவதீ ।

ஸ்பு²ரந்தீ பத்³மாந்தர்மம கநகவர்ஷாணி கிரதீ
ரமேதா²ஸ்த்ராயேதா²ஹரிபுருஷகாரைகரஸிகே ॥ 96॥

த்ரயீஸௌதே⁴ கா³தே⁴ ஶட²மத²நகா³தே²ஷ்டஸரணௌ
ஸ்தி²ரஶ்ரீமத்³ராமாநுஜமுநிவச: புஷ்பஶயநே ।

ஶயாநா தந்வாநா ப⁴க³வத இஹாநந்த³மயதாம்
கடாக்ஷைவீக்ஷேதா:² ப்ரபத³நயுதாம் தா³ஸஜநதாம் ॥ 97॥

க்ரு’தாநந்த³ஸ்யந்த³ம் கநகஜலதா⁴ராஜலக⁴ரம்
கடாக்ஷம் லக்ஷ்மி த்வம் கலய மயி காருண்யவிவஶா ।

விஷக்தோ யஸ்யாஸௌ கரிதுரக³ரத்நாலிப⁴ரித-
ஸ்த்ரயாணாம் லோகாநாம் தி³ஶதி வரஸாம்ராஜ்யவிப⁴வம் ॥ 98॥

இதி ஶ்ரீலக்ஷ்மீஸ்தவ:ஸமாப்த: ।
ஸ்தோத்ரஸமுச்சய: 2 (86)

The Lakmlstava (86) in ninety-eight verses

in the SikharinI metre is probably a work of

Bukkapattanam Venkatacharya, the author of the

other work in the codex. He mentions the name

of Surapuram Annayacharya in this stotra (v. 94).

